Súðavíkurhreppur

- Fundargerð -

55. fundur sveitarstjórnar kjörtímabilið 2010-2014
Árið 2014, sunnudaginn 4. maí kl.14:00 var haldinn fundur í sveitarstjórn Súðavíkurhrepps í fundarsal Álftavers að Grundarstræti 3. 

Mætt voru: Barði Ingibjartsson, oddviti, Guðrún Halldórsdóttir, varaoddviti, Halldóra Pétursdóttir, Gísli Hermannson og Ómar Már Jónsson, sveitarstjóri sem jafnframt ritaði fundargerð.  Engin athugasemd gerð við boðun fundarins.

Sveitarstjóri kom með dagskrárbreytingartillögu um að ,,Trúnaðarmál“ verði dagskrárliður nr. 2 og að aðrir dagskrárliðir færist aftar sem því nemur.

Samþykkt samhljóða.

Oddviti setti fundinn og var gengið til dagskrár.
Dagskrá:
1.  (140 1001) Trúnaðarmál
2. (140 5006) Ársreikningur Súðavíkurhrepps og stofnana hans fyrir árið 2013

3. (140 4005) Beiðni um umsögn á tillögu að matsáætlun HG um sjókvíaeldi í Ísafjarðardjúpi (6,800 tonn af regnbogasilungi og 200 tonn af þorski)
4. (140 4006) Fjölnota innkaupapokar í stað plastpoka

5. (140 4007) Beiðni um styrk vegna sjónvarpsþátta um ábúendur í Ísafjarðardjúpi
6. (140 5001) Beiðni um styrk vegna ljóðaviðburðar í Melrakkasetri
7. (140 5005) Áætlun til þriggja ára um refaveiðar 2014-2016

Lagt fram: 

8. Ályktun ungmenna frá ráðstefnunni Ungt fólk og lýðræði
-----------------------------------------------------------------------------------------------------------------------
1. (140 1001) Trúnaðarmál
Hér vék oddviti af fundinum og tók varaoddviti við fundarstjórn. 

Tekið fyrir og ritað í trúnaðarmálabók sveitarfélagsins.
Hér mætti oddviti aftur á fundinn og tók við fundarstjórn. 
2. (140 5006) Ársreikningur Súðavíkurhrepps og stofnana hans fyrir árið 2013
Rekstrartekjur sveitarfélagsins A og B hluta námu 238,3 millj.kr. Rekstrargjöld A og B hluta voru samtals 233,8 millj.kr.  Afskriftir A og B hluta voru 17,1 millj.kr.  Fjármagnsgjöld umfram fjármagnstekjur voru samtals 3,1 millj.kr.  Rekstrarniðurstaða A og B hluta fyrir fjármagnsliði og afskriftir var jákvæð um 24,7 millj.kr.

Rekstrarniðurstaða A og B hluta, að teknu tilliti til afskrifta og fjármagnsliða var jákvæð um 4,5 millj.kr.

Eigið fé sveitarfélagsins í árslok 2013 nam 514,9 millj.kr. en eigið fé A hluta var 511,7 millj.kr.

Í árslok var skuldahlutfall skv. reglum um fjárhagsleg viðmið sveitarfélaga 31% í A hluta og 37% í samanteknum ársreikningi.  Skv. 64. gr. 2. málsgr. sveitarstjórnarlaga á þetta viðmið ekki að vera hærra en 150%.  Íbúum sveitarfélagins fjölgaði um 23 frá fyrra ári og voru þann 31. desember 2013 samtals 202.
Ársreikningur fyrir árið 2013 samþykktur samhljóða og vísað til seinni umræðu. 
3. (140 4005) Beiðni um umsögn á tillögu að matsáætlun HG um sjókvíaeldi í Ísafjarðardjúpi (6,800 tonn af regnbogasilungi og 200 tonn af þorski).
Lagt fram bréf frá Skipulagsstofnun dags. 4. apríl 2014 ásamt tillögu dags. 10. mars 2014 að matsáætlun fyrir 6.800 tonna framleiðslu á regnbogasilungi og 200 tonna framleiðslu af þorski i sjókvíum í Ísafjarðardjúpi á vegum Hraðfrystihússins - Gunnvarar hf.
Sveitarstjórn gerir ekki athugasemdir við matsáætlunina að öðru leyti en að mikilvægt sé að setja a.m.k. ljósabúnað á eldiskvíarnar og helst AIS búnað til að koma í veg fyrir tjón.
4. (140 4006) Fjölnota innkaupapokar í stað plastpoka
Vísað í tölvupóst dags. 22. apríl sl. frá Tinnu Rún Snorradóttur.
Sveitarstjórn þakkar áhugavert erindi og er sveitarstóra falið í samráði við forsvarsaðila Búðarinnar okkar ehf. og bréfritara að útfæra hugmyndina og hrinda í framkvæmd. Sveitarstjórn samþykkir 70.000 í verkefnið.
5. (140 4007) Beiðni um styrk vegna sjónvarpsþátta um ábúendur í Ísafjarðardjúpi

Vísað í umsókn frá Þóru Arnórsdóttur, Ásdísar Ólafsdóttur og Jóhannesar Jónssonar.
Tillaga kom fram um að styrkja verkefnið um kr. 70.000.
Samþykkt samhljóða. 
6. (140 5001) Beiðni um styrk vegna ljóðaviðburðar í Melrakkasetri
Vísað í umsókn í tölvupósti dags. 1. maí sl. frá Steinunni Ýr Einarsdóttur.

Tillaga kom fram um að styrkja verkefnið um kr. 50.000.

Samþykkt samhljóða. 
7. (140 5005)Áætlun til þriggja ára um refaveiðar 2014-2016
Vísað í bréf frá Umhverfisstofnun dagsett 11. apríl sl. ásamt drögum að áætlun til þriggja ára um refaveiðar 2014-2016. 
Lagt fram til kynningar.

Lagt fram: 

8. Ályktun ungmenna frá ráðstefnunni Ungt fólk og lýðræði
Í ályktuninni er skorað á stjórnvöld, jafnt ríki sem sveitarfélög að leita meira til ungmenna og taka tillit til þeirra skoðana á málefnum samfélagsins, einkum þeim er varða ungmennin sjálf.
Lagt fram til kynningar.

Fleira ekki gert, fundargerð upplesin og samþykkt.  Fundi slitið kl. 16:15.
Sign: 
Guðrún Halldórsdóttir 


Ómar Már Jónsson

Gísli Hermannson 


  Barði Ingibjartsson

Halldóra Pétursdóttir

